
Sak 1. Godkjenning av innkalling og sakliste 
 

 

Sak 2. Godkjenning av møteboka frå årsmøte   

14.mai 2019  
  

Tilråding til vedtak: 
 
Møteboka for årsmøte 14. mai 2019 vert godkjend. 
 
 

Sak 3. Val av to personar til å skriva under møteboka og val av to 

   valobservatørar 
 

Sak 4. Godkjenna årsmelding for 2019 
 
 Tilråding til vedtak: 

 
Framlagd årsmelding for 2019 vert godkjent som årsmelding for Finnås 
Kraftlag. 
 

Sak 5. Godkjenna resultatrekneskap og balanse for 2019 
 
 Tilråding til vedtak: 

 
Rekneskapen vart gjennomgått, og i samsvar med revisjonen si tilråding 
godkjend.  

Sak 6. Gjera vedtak om disponering av overskot  
 

 Styret sitt framlegg til resultatdisponering/tilråding til vedtak: 

 
Overskot for 2019 er kr 36.528.629 
 
Resultatdisponering: 

 

Føreslått utdelt allmennyttige gåver              2 274 000 
Overføring til annan eigenkapital 
Avsetning til kjøpsutbytte medlemmer  * 

24 254 629 
10 000 000 

Sum disponeringar 36 528 629 

 
Styret føreslår at fylgjande allmennyttige gåver vert gitt: 

 
Resultatdisponering  
Gåvefond disponert av styret 1 200 000 
Opprusting av skuleplass ved Sakseid 84 000 
Orgel Moster kyrkje 399 000 
Oppgradering av tursti til Siggjo 375 000 
Dagsturhytte på Bømlo 
Ny ridehall på Moster 

70 000 
 82 000 

Opprusting av Kvernhus /Kvern i Vorlandsskogen 
Restaurering av kuttern MK Frimann 

33 000 
31 000 

Sum gåver 2 274 000 

 
 
For alle gåvetildelingar gjeld fylgjande: 
Før beløpet vert utbetalt må søkjar ha gjort formelt vedtak om igangsetting 
av prosjektet, og det faktiske arbeidet må vera kome i gong. I tillegg må det 
liggja føre bindande finansieringsplan med tilsegn. 50 % av stønadsbeløpet 
vert utbetalt ved oppstart og resten når prosjektrekneskap er lagt fram 

 

 
*  Styret foreslår at årsmøtet gir administrasjonen pålegg om å gjennomføra 
etterbetalinga (kjøpsutbytte) til medlemmene, fordelt etter medlemmene si 
omsetning med kraftlaget gjennom 2019. Administrasjonen skal sørgje for at 
etterbetalinga skjer i samsvar med samvirkelovas reglar. 

Følgjande premissar ligg til grunn for styret sine tilrådingar om allmennyttige 

gåver :  

 
Finnås Kraftlag SA er eit allmennyttig samvirkelag med skiftande medlemstal 

og kapital.  Det at Kraftlaget er eit allmennyttig selskap vil seie at det skal vera 

til gagn for allmenta.  

 I vedtektene § 2 står det at Kraftlaget kan yta gåver til tiltak med allmennyttige 

føremål i konsesjonsområde. 

 I ”Lov om samvirkeføretak”  § 34 Gåver står det: 

 (1) Årsmøtet kan vedta å gi høvesgåver, og dessutan gåver til samvirkeformål 

eller allmennyttige formål som er rimelege utifrå formålet med gåva, stillinga 

til føretaket og omstenda elles. Retten til å gi gåver kan delegerast til styret 

eller eit anna organ.  

 (2) Styret kan til same formål gi gåver som har lite å seie i forhold til stillinga 

til føretaket.  

 Etter praksis sett på  årsmøta, har øvste grensa for utdeling av midlar liggje på 

ca. 3 mill.kr. Det er naturleg at ein vurderer ut frå overskot i verksemda.  

Gåva/forskoteringa skal vera allmennyttig. For at gåver til utbyggings-

/rehabiliteringsprosjekt skal handsamast av årsmøte, bør 

utbyggingskostnaden på prosjektet vera minst kr. 400.000.  For spesielle 

prosjekt som styret vurderer som årsmøtesak, kan totalkostnaden med 

prosjektet vera lågare. 

Med allmennyttig føremål meiner ein:  

• Idretts- og kulturbygg/anlegg. 

• Forsamlingshus/Lagshus 

Årsmøte kan kvart år setja av inntil kr. 1.200.000 til fond for allmennyttige 

føremål (eldre, ungdom, m.v.), som styret disponerer. 

Søknadane om gåver må gjerast på utarbeidd skjema. Skjema er bygd opp på 

same måte som søknad om tippemidlar.   

Søknadar 2020 

1. Søknad om gåve opprusting av skuleplassen ved Sakseid 

skule. 
Sakseid Vel søkjer om gåve til opprusting av skuleplassen ved Sakseid skule.  Målet 

for dette folkehelseprosjektet er å skapa ein nyaktivitets-, rekresjons-, og samlings-

arena for alle med universell utforming og ikkje minst trygge parkeringstilhøve.  

Målet er at dette skal bli eit tilbod for mange då ny fylkesveg og gang, og sykkelveg 

kjem forbi Sakseid, det vil då vera lett tilgjengeleg for syklande og gåande bebuarar i 

bustadområde nord og Sør for Sakseid.  Dette kan vera eit viktig prosjekt for 

bumiljøet i Vågekrinsen. 

Budsjettet viser ein totalkostnad på kr. 1.193.791 

Styret ser positivt på søknaden om gåve til opprusting av skuleplassen ved Sakseid 

skule,  og vil tilrå at årsmøte støttar prosjektet med kr. 84.000. 

 

2. Søknad om gåve til nytt orgel i Moster Kyrkje. 
Orgelkomiteen på Moster søkjer om gåve nytt pipeorgel til Moster Kyrkje.  Bømlo 

kommune via Bømlo Kyrkjelege Fellesråd har ansvaret for prosjektet og 

størstedelen av kostnadane.  Moster Sokn skal bidra med ein eigendel.  Målet er at 

det nye orgelet skal kunna nyttast i 2024, fyrst og fremst til kyrkja sitt 150 års 

jubileum, men også til riksjubileet same året.   Det er viktig for heile Bømlo at det 

kjem nytt orgel i Moster kyrkje. 

Budsjettet viser ein  totalkostnad på kr. 5.700.000. 

Styret ser positivt på søknaden om gåve  til nytt pipeorgel i Moster kyrkje, og vil tilrå at 

årsmøte støttar prosjektet med kr. 399.000. 

3. Søknad om gåve til oppgradering av turstien til Siggjo. 
Turløype Siggjo søkjer om gåve til oppgradering  av turstien til Siggjo.  Siggjo er 

allereie i dag eit av Sunnhordland sitt mest populære turmål.  Dette kan ein tydeleg 

sjå, då delar av stien har svært stor slitasje.  Bygging av sherpatrapper i kombinasjon 

med grusing av enkelte parti, vil gjera turstien endå meir tilgjengeleg for folk flest.  

Dette er viktig sett utifrå eit folkehelse- og miljøperspektiv.  Det er sjølvsagt også eit 

ynskje at folk som bur utanfor Bømlo kommune kjem til Bømlo for å oppleva den 

flotte naturen vår.   

Budsjettet viser ein  totalkostnad på kr. 3.750.000. 

Styret ser positivt på søknaden om gåve  til oppgradering av tursti til Siggjo, og vil tilrå 

at årsmøte støttar prosjektet med kr. 375.000. 

4. Søknad om gåve til dagsturhytte på Bømlo. 
Bømlo kommune søkjer om støtte til dagsturhytte på Bømlo.  Alle kommunar i gamle 

Hordaland er invitert til å søkja om tilskot til tiltaket dagsturhytter.  Dette er ei 

vidareføring av suksessen i Sogn og Fjordane der tiltaket dagsturhytter er bygd i alle 

kommunar. Konseptet dagsturhytte er eit positivt tiltak for innbyggjarane i Bømlo 

kommune.  Hytta skal opplevast som mi og vår hytte, som kan nyttast som turmål 

med høve til å gå inn i, varma seg  og eta nista.  Eg trur dette er eit godt tiltak.  

Budsjettet viser ein  totalkostnad på kr. 1.000.000. 

Styret ser positivt på søknaden om gåve  til dagsturhytte på Bømlo, og vil tilrå at 

årsmøte støttar prosjektet med kr. 70.000. 

5. Søknad om gåve til kjøp og oppføring av ridehall. 
Bømlo Hestesportsklubb søkjer om gåve til kjøp og oppføring av ridehall. Klubben 

har tru på at ein ny ridehall vil løfta aktiviteten mykje på Bømlo og gi muligheit til å 

rekruttera fleire barn og unge til sporten.  I dag reiser mange til ridehallane på Stord.  

Ny ridehall er svært viktig for ridesporten på Bømlo. 

  Budsjettet viser ein  totalkostnad på kr. 1.165.000. 

Styret ser positivt på søknaden om gåve  til ny ridehall på Bømlo, og vil tilrå at årsmøte 

støttar prosjektet med kr. 82.000. 

6. Søknad om gåve til oppsett av Mostraspelet I slik ei natt.. 
Bømlo Teater søkjer om støtte til oppsettet av Mosteraspelet  I slik ei natt.  Dei 

søkjer om ei rein driftsstøtte.  Bømlo Teater har dei siste åra får kr. 160.000 pr. år i 

sponsormidlar frå Finnås Kraftlag.  Det har ikkje vore vanleg at Bømlo Teater har 

fått  ekstra støtte til Mostraspelet.  Ekstra støtte får dei til spesielle store prosjekt.  

Dette prosjektet er ikkje i samsvar meg reglane for utdeling av gåver frå årsmøte. 

  Budsjettet viser ein  totalkostnad på kr. 1.751.500. 

Styret kan ikkje sjå at dette prosjektet er i samsvar med reglane for utdeling av gåver, 

og vil ikkje tilrå at Bømlo Teater får noko gåve. 

7. Søknad om gåve til opprusting av Kvernhuset og Kverna i 

Vorlandsskogen. 
Bømlo Tur – og Sogelag  søkjer om gåve til opprusting av Kvernhuset og Kverna i 

Vorlandsskogen.  Kverna er frå midten av 1800-talet og var i bruk til omkring andre 

verdskrig.  Bømlo Tur-og Sogelag er svært interessert i  å setja kverna i stand, og ein 

dugnadsgjeng er villig til å gjennomføra dette prosjektet. 

  Budsjettet viser ein  totalkostnad på kr. 466.200. 

Styret ser positivt på søknaden om gåve  til opprusting av Kvernhus og Kvern i 

Vorlandsskogen, og vil tilrå at årsmøte støttar prosjektet med kr. 33.000 

8. Søknad om gåve til restaurering av kutteren MK Frimann 
Moster veteranbåtlag  søkjer om gåve til restaurering  av kutteren Frimann.  

Frimann er ein utruleg flott båt som har antikvarisk verdi og vil bli brukt til 

allmennyttige føremål.  Me på  Bømlo har ein stor kystkulturarv, det finst ikkje 

mange slike båtar igjen i dag.  Det er svært viktig at me tar vare på dei for framtidige 

generasjonar  Budsjettet viser ein  totalkostnad på kr. 440.000. 

Styret ser positivt på søknaden om gåve  til restaurering av kutteren MK Frimann, og 

vil tilrå at årsmøte støttar prosjektet med kr. 31.000 

 

 

Sak 7. Fastsetja godtgjersle til styret og valnemnd 
 

Av rekneskapen for 2019 går det fram at godtgjersla til styret og valnemnd 
er kr 453.079.   
 
Tilråding til vedtak: 
 
Godtgjersla til styret og valnemnda vert godteken i samsvar med 
rekneskapen for 2019. 

Sak 8. Fastsetja godtgjersle til revisor 
 

Av rekneskapen for 2019 går det fram at det er betalt kr. 311.587 for 
revisjon.  I tillegg er det utbetalt kr. 222.185 for tilleggstenester av 
rekneskapsmesseg eller juridisk art.  
 
Tilråding til vedtak: 
 
Godtgjersle til revisor vert godteken i samsvar med rekneskap for 2019 

 
 
 

Sak 9. Velja styre og styreleiar 
 

 

Til årsmøte 2020 
 

Innstilling frå valnemnda i Finnås Kraftlag  
 
Valnemnda har arbeid etter instruks for valnemnda i Finnås Kraftlag SA, 
vedteken av årsmøte 4. mai 2011.  
 
Valnemnda har vore samansett slik:  
 
Selma Karin Vestvik  
Job Nedrebø  
Oddgeir Alvsvåg 
Kjetil Aga Gjøsæter 
Hilde Markhus (Leiar)  

 
I instruksen heter det at Valnemnda skal koma med skriftleg framlegg til 
årsmøtet på kandidatar til vervet som styreleiar , styremedlemmer og 
varamedlemmar. Valnemnda skal leggja fram og grunngi sine framlegg.  
I instruksen heter det vidare at det ved val av medlemmer til styret skal 
leggast vekt på:  
 
• At styret får den kompetansen som er nødvendig.  

• At medlemmane har gode samarbeidsevner.  

• At samansetninga av utdanningsbakgrunn og erfaring skal gjera styret 
til en ressurs for kraftlaget gjennom sitt arbeid.  

• At medlemmer av styret bør ha ulik kompetanse og være villig til å 
tileigne seg kompetanse som styret har bruk for  

• At medlemmer av styret bør ha eigenskapar og/eller erfaringar som vil 
styrke styrets totalkompetanse  

Valnemnda er av den oppfatning at sitjande styret oppfyller alle desse vilkåra. Me 
har eit godt styre med engasjerte medlemar med allsidig kompetanse og erfaring.  
 
Når valnemnda i år ikkje innstiller til endring i styresamansettinga, er det ut ifrå 

ei totalvurdering. Valnemnda legg vekt på god kontinuitet i styret, når ein no har 

fått på plass ny konsernstruktur, og ein skal i tillegg få ny administrerande 

direktør i kraftlaget. 

   

Valnemnda si innstilling er som fylgjer :  

  

Torleiv Fylkesnes   - Attval som Styreleiar ( 1 år).  

Styremedlemmer ( 2 år) :  

Vermund Hjelland - Attval. Hjelland har vore vara til styret i 2017 og blei valt 

inn som styremedlem i 2018. Hjelland er direktør for Teknologi og utvikling i 

Eidesvik Offshore ASA. 

Eli Furnes – Attval.  Furnes har vore vara til styret frå 2010 og styremedlem 

sidan 2011. Furnes er økonomiansvarleg i Siemens Subsea Sensors.    

Signe Lund Jansen – Attval. Jansen har vore vara til styret frå 2009 og 

styremedlem sidan 2011. Jansen er administrerande direktør i Eidesvik Invest 

AS.  

 

 Varamedlemmar blir valt for 1 år om gangen :  

1. vara:   

Jorunn Jacobsen Folgerø-Holm (attval)  

Folgerø-Holm har lang leiarerfaring frå kommunal verksemd i forskjellige 

stillingar innan helse og omsorg. Folgerø-Holm har vært valt vara sidan 2015  

2. vara:   

Reinert Røksund (attval)  

Røksund har bred erfaring frå olje og gass næringen samt maritim næring. 

Røksund har lang erfaring med teknisk og operasjonell leiing. Røksund har 

vært valt vara sidan 2017.  

3. vara:   

Stina Raknes (attval)  

Raknes er dagleg leiar i Synleg AS. Bakgrunn som lærer og kompetanse 

innan marknadsføring, identitets og merkevarebygging. Raknes har 

vært valt vara sidan 2018.  

 

 Notlandsvåg 08.04.20  

  
  

_____________________        

Hilde Markhus        

Leiar valnemnda   

 

 

  

Sak 10. Velja revisor 
 
Finnås Kraftlag har brukt Deloitte som revisor. 

 
Tilråding til vedtak: 
Deloitte vert vald til framleis å vera revisor. 

 
 
 

Sak 11. Velja valnemnd etter forslag frå styret 
 

Iflg. vedtektene § 8.2, styret sine gjøremål, går det fram at styret skal 
fremja forslag på valnemnd til årsmøte.  
 
Utdrag frå § 9, valnemnd: 
 
Kraftlaget skal ha ei valnemnd med fem medlemer. 
Medlemene i valnemnda vert vald for to år om gongen, men slik at to og tre 
går ut annakvart år. Ved første val etter at dei reviderte vedtektene er 
endeleg vedtekne vert to av medlemene vald for eitt år. Årsmøtet vel leiar. 
Kraftlaget skal ha ei valnemnd med fem medlemmer. 

 

Fylgjande personar har vore medlem av valnemnda i 2019/20:  

Hilde Markhus, Selma Karin Vestvik og Job Nedrebø står på val. 

 Innstillinga frå styret er som følgjer: 

Valnemnda  Status Innstilling frå styret 

Hilde Markhus På val Attval 

Selma Karin Vestvik På val Attval 

Job Nedrebø På val Attval 

Kjetil Aga Gjøsæter Ikkje på val  

Oddgeir Alvsvåg Ikkje på val  

Leiar:   

Hilde Markhus På val  Attval 

 

 

 


